Shpresë e gjallë – Pista pajisëse

Vizioni Ynë


Pastaj Jezusi u afrua dhe u foli atyre duke thënë: ''Mua më është dhënë çdo pushtet në qiell e në tokë. 
 Shkoni, pra, dhe bëni dishepuj nga të gjithë popujt duke i pagëzuar në emër të Atit e të Birit e të Frymës së Shenjtë, dhe duke i mësuar të zbatojnë të gjitha gjërat që unë ju kam urdhëruar. Dhe ja, unë jam me ju gjithë ditët, deri në mbarim të botës. Amen''. Mateu 28:18-20

Pjesa 1- Kisha qelizë 

Jezusi, Modeli ynë 

Jezus Krishti, Biri i Perëndisë, ju predikoi mijërave, ama në gjithë tre vitet e shërbesës u përqëndrua në trajnimin e vetëm 12 burrave. Ata ishin burra të zakonshëm me punë normale; nuk ishin shkollarë, as të ditur, apo më fetarë se të tjerët, as të pasur apo me ndikim. Jezusi investoi kohën, energjinë, jetën e tij në ta. Ai trajnoi gjithashtu 72 persona si ndihmësa. Gjithsej, ishin vetëm 120 besimtarë që vazhdonin të mblidheshin pas vdekjes dhe ringjalljes së Jezusit. Por, në ditën e Pentakosit kisha shpërtheu në 3000 anëtarë të rinj, dhe fill pas kësaj, në 5000. Grupi fillestar bazë, i mbetur pas Jezusit ia doli të udhëhiqte dhe kujdesej për këtë shpërthim të madh në numër, sepse ata ishin përgatitur nga Zoti (Mësuesi).
Nëpërmjet principeve të modeluara nga Jezusi, Fryma e Shenjtë po e rinovon kishën në ditët e sotme, duke sjellë rritje eksplozive, me mijëra të humbur në mbretërinë e Perëndise, shpëtim në përjetësi. Kjo lëvizje quhet Kisha Qelizore. 

Kisha Qelizore- Pamja e madhe

Kisha Qelizore është një lëvizje e fuqishme, globale e Frymës së Perëndisë. Nga një denominacion në tjetrin, komb pas kombi, Fryma e Shenjtë po sjell ringjallje në kishë duke sjellë mijëra shpirtra të humbur në mbretërinë e Perëndisë. Duke qënë pjesë në një shërbesë grupesh qelizore, ju gjithashtu mund të luani një rol në qëllimin e përjetshëm të Perëndisë. 
Lëvizja moderne e Kishës Qelizore filloi në 1964 në Kore. Pastor David Yonggi Cho ishe jo mirë dhe i pamundur të ofronte kujdes pastoral të përshtatshëm për kishën e tij, tashmë të madhe. Perëndia i dha pastor Cho një vizion të ri që do ta ndihmonte atë të siguronte kujdes të plotë ndaj tufës së tij, dhe në të njejtën kohë të arrinte jobesimtarët përreth. Vizioni ishte grupe qelizore shtëpiake. Pas disa betejave fillestare, kisha e Cho filloi të shtohej në një shkallë gjithnjë në rritje nëpërmjet shumëzimit(multiplikimit) të grupeve qelizore. Nëpërmjet kësaj strategjie Kisha Yoido Full Gospel u bë më e madhja në botë. Sot kjo kishë ka mbi 25000 grupe qelizore dhe qindra mijra anëtarë. Të tjerë vizituan Korenë, dhe sot 19 nga 20 kishat më të mëdha në botë janë Kisha Qelizore. 

Shembuj të tjerë

Të tjerë shembuj që ia vlen të përmenden përfshijnë Kishën Faith Community Baptist Church, Singapor. Filloi nga një ndarje e një kishe tradicionale Baptiste me 600 anëtarë, në mesin e viteve 1980, dhe tani ka mbi 12000 anëtarë. Apo International Charismatic Mission (ICM) në Bogotá, Kolumbi, që filloi me 8 persona që takoheshin në shtëpinë e pastorit në 1984. Pastor Castellanos viztoi Korenë dhe krijoi sistemin e tij qelizor. Sot kjo kishë ka mbi 20000 grupe qelizore.
Në gjithë këto kisha, pajisja dhe mobilizimi i të krishterëv të zakonshëm për tu bërë udhëheqës grupesh qelizore shtëpiake ka rezultuar në rritje shpërthyese, dinamike dhe të qëndrueshme. Dëgjoni këto shembuj inkurajues të marra nga libri i Joel Comiskey ‘Groups of Twelve’, bazuar në vizitat e tij personale në ICM në Kolumbi:

“Është e mahnitshme sa shumë njerëz të zakonshëm në ICM po mbikqyrin të tjerë. Willie, që na shëtiti përreth me fugon, kishte 45 grupe qelizore nën kujdesin e tij. Ai shpresonte të mbikqyrte 250 qeliza në vit. Folëm me një vajzë të re që pastronte dyshemetë, e cila mbikqyrte katër grupe qelizore. Operatori telefoik për ICM kishte 80 grupe qelizore nën mbikqyrje. Një tjetër roje sigurie kishte formuar tashmë grupin e tij G-12 (një grup prej 12 udhëheqësish, që drejtonin gjithsecili grupin e tyre qelizor) dhe tani kërkonte të formonte grupin e tij me 144 persona.”
Groups of Twelve, faqe 57.

(Për më shumë informacion rreth temave të gjera mbi Kishat Qelizore shih faqen web të Joel Comiskey http://joelcomiskeygroup.com, www.celluk.org.uk dhe www.touchusa.com).

Pjesa 2- Kush duhet të jetë udhëheqës?

Unë- Një udhëheqës qelize?

Bibla thotë që është fisnikëri të dëshironi të jeni udhëheqës shpirtërorë (1 Timoteut 3:1). Jezusi vetë e paraqiti qartë këtë nevojë përpara nesh: Duke parë turmat, kishte dhembshuri për to, sepse ishin të lodhur dhe të shpërndarë si delet pa bari.  Atëherë ai u tha dishepujve të vet: ''E korra është me të vërtetë e madhe, por punëtorët janë pak. 
Lutjuni, pra, Zotit të të korrave, të dërgojë punëtorë në të korrat e tij''. Mateu 9:36-38
Bota ka nevojë për një Shpëtimtar!

Një udhëheqës qelize është së pari një bari delesh, një pastor. Ndërkohë që ky rol është i ndryshëm nga ai i një shërbyesi(pastori) që drejton kishën, përgjegjësia për t’u kujdesur për nevojat shpirtërore të një grupi të vogël njerëzish është detyra kryesore e një udhëheqësi qelize.
Kush duhet të aspirojë për t’u bërë një udhëheqës qelize? Të gjithë! Megjithëse shumë anëtarë kishe mund të ndihen të pamjaftueshëm për të drejtuar të tjerët, besimi ynë është se çdo i krishterë është i thirrur për të bërë pjesën e tij sipas Porosisë së madhe (Mateu 28:18-20) Pista e Pajisjes është dizenjuar pikërisht me qëllimin për të pajisur të krishterë të zakonshëm për t’i shërbyer Krishtit, përfshi rolin e një udhëheqësi qelize kur një nivel i caktuar maturie shpirtërore është arritur. Sikurse shumica e njerëzve kanë kapacitet për të qënë prindër të mirë, çdo anëtar kishe ka potencial për t’u kujdesur për disa të tjerë, duke i ndihmuar të rriten dhe drejtuar në qëllimet e Perëndisë. Sistemi qelizor siguron mbështetjen që mund ta kthejë këtë në realitet. Pjesa që na takon ne është të jemi të gatshëm të lejojmë Perëndinë të na përgatisë ne dhe të na përdorë në shërbim të Tij. ’Aftësitë tona vijnë nga Perëndia’ (2 Korintasve 3:5-6).

Cilësi Themelore

Cilat janë cilësitë themelore të nevojshme për t’u bërë udhëheqës qelize?
Lista mund të jetë e gjatë, por ato më themeloret janë këto: 
· Duhet të jeni dishepull i vërtetë (i sinqertë) i Jezus Krishtit (p.sh. duhet të keni nje marrëdhënje reale, personale me Perëndinë nëpërmjet Jezus Krishtit, jo thjesht dikush që shkon në kishë apo është fetar)
· Duhet të keni një zemër shërbyese. Një udhëheqës duhet të jetë i gatshëm t’u shërbejë lirsht/falas atyre që po udhëheqin (shih Mateu 20:25-28).
· Duhet të jeni besnikë (shih 1 Korintasve 4:2) 


Pjesa 3 - Vizioni ynë

Qëllimi ynë

Kisha jonë ekziston për të përmbushur qëllimet e Perëndisë. Së​​bashku dhe si individë ne synojmë:
• Të duam Perëndinë dhe ta vendosim Atë të parin
• Të duam njëri-tjetrin si anëtarë të familjes së tij
• T’u shërbejmë të tjerëve me dhuratat tona
• Të rritemi në karakter të perëndishëm
• Të ndihmoni të tjerët të bëhen dishepuj të Jezusit


Vizioni ynë

Ëndrra jonë është të ndërtojmë një kishë ku të gjithë janë të mirëpritur dhe vlerësuar; Ku të gjithë mund të gjejnë një marrëdhënie të vërtetë me Perëndinë dhe shpresën e jetës së përjetshme; Ku të gjithë mund të gjejnë miqësinë, ndihmën dhe mbështetjen në familjen e Perëndisë. Është një kishë ku të gjithë mund të gjejnë kuptim duke u shërbyer të tjerëve me dhuratat e tyre; Ku ne vazhdimisht inkurajojmë njëri-tjetrin që të rritemi në karakterin e Krishtit; Ku punojmë së bashku për të ndarë bekimin dhe mesazhin e Perëndisë me të tjerët.
Do ta përmbushim ëndrrën tonë duke e bazuar kishën tonë në një rrjet të grupeve të vogla; Duke trajnuar dhe mbështetur njerëzit e zakonshëm për t'u bërë udhëheqës efektivë; Duke i pajisur anëtarët për jetën dhe shërbesën me anë të mësimeve të qarta të Biblës,aplikuar në jetën e përditshme; Duke krijuar hapësirë ​​për të gjithë për të kontribuar në mbretërinë; Dhe duke dërguar udhëheqës të trajnuar për të filluar grupe të reja dhe kisha të reja!


 
Misioni i grupeve tona qelizë 

Misioni dhe qëllimi i secilit grup qelizë është krijimi i grupeve të reja. Kjo mund të realizohet në njërën nga dy mënyrat: Ose grupi rritet mjaft i madh për t'u ndarë në dy (shpesh quhet 'shumëzim') ose grupi përgatit dhe dërgon një ekip bazë për të filluar një grup të ri (shpesh të quajtur 'mbjellje qelizash' ). Ky qëllim mbështetet nga politika jonë e zhvillimit të vazhdueshëm të udhëheqësve të rinj.

Pjesa 4 - Sistemet tona

Pse sistemet?

Qeniet e gjalla përbëhen nga një mori sistemesh që punojnë së bashku në harmoni. Edhe kisha është një trup i gjallë - trupi i Krishtit. Kur sistemet e saj të ndryshme punojnë mirë dhe në harmoni me njëri-tjetrin, atëherë kisha është e shëndetshme dhe e aftë për të bërë shumë të mira.
Sistemet tona janë të dizenjuara për të na ndihmuar të jetojmë dhe punojmë së bashku për të arritur qëllimet e Perëndisë. Sistemet kryesore të grupeve tona qelizore janë përmbledhur më poshtë, me më shumë detaje në modulet që pasojnë.


Parimet themelore

Sistemet tona bazohen në këto parime themelore:
• Lutja është thelbësore për gjithçka
• Takimet e mëdha dhe të vogla, sidoqofshin janë kishë
• Gjithkush ka një rol për të luajtur - nuk ka 'pjesë këmbimi' në trupin e Krishtit
• Gjithkush ka nevojë për pajisje për jetën dhe shërbesën
• Gjithkush ka nevojë për një grup të vogël, një familje shpirtërore, ku mund të përkasin
• Perëndishmëria është e dobishme për të gjithë - ne të gjithë duhet të rritemi më shumë si Krishti
• Gjithkush ka potencial për t'u bërë një udhëheqës qelizash
• Çdo udhëheqës i qelizave ka potencial të bëhet një trajner qelizor
• Gjithkush duhet të marrë shërbim dhe mbështetje në mënyrë që të japë shërbim dhe mbështetje


Sistemi i Grupit Qelizor

Sistemi i grupit tonë qelizor formon shtyllën e shërbesës së kishës sonë. Grupet e qelizave sigurojnë strukturën që na mundëson t'i zbatojmë besimet tona të krishtera; Ato na mundësojnë që në të vërtetë të jetojmë qëllimet për të cilat Perëndia na ka thirrur.
Një qelizë është një grup prej 4 deri 12 njerëz që takohen çdo javë, zakonisht në shtëpitë e anëtarëve. Ekziston gjithmonë një udhëheqës formal i qelizës, dhe zakonisht mes 1 deri 3 praktikant të udhëheqësve në secilin grup. Një takim qelizor standard përdor formatin "4 W" (Welcome, Worship, Word, Witness/Works; Mirëseardhja, Adhurimi, Fjala, Dëshmimi/ Vepra) dhe zgjat rreth 1 orë e gjysmë. Në mënyrë tipike, ai zhvillohet në një mbrëmje mes-jave. Një grup qelizor mund të mbajë takime të tjera, jo standarde, për të siguruar varietet në modelin e rregullt, p.sh. Një mbrëmje mujore miqësie ose ungjillizimi në terren.

Udhëheqësi i qelizës merr përgjegjësinë e përgjithshme për grupin dhe mbledhjet e tij, por delegimi aktiv i udhëheqjes së pjesëve të takimeve dhe përgjegjësive të tjera inkurajohet së shumti. Në veçanti, përgjegjësitë, në rritje duhet t'i delegohen praktikantëve  udhëheqës, ndërsa aftësitë e tyre zhvillohen.

Fokusi i takimit standart qelizor është zbatimi i fjalës së Perëndisë. Ne kërkojmë ta kuptojmë atë, të ndajmë me ndershmëri progresin tonë dhe ta inkurajojmë njëri-tjetrin që të vazhdojë përpara.

Fokusi tjetër kryesor është që vazhdimisht të kujtojmë të ’pafetë’. Ne kërkojmë të lutemi për ta, të ndërtojmë marrëdhënie me ta, t'i shërbejmë, t'i ftojmë dhe të bëjmë ç'të mundemi për t'i afruar ata më pranë Krishtit.

Çdo grup kërkon t’i jetojë 5 qëllimet, dhe punon për të arritur misionin e saj - për të filluar grupe të reja.


Sistemi Pajisës

Është pjesë e vizionit tonë për të pajisur të gjithë anëtarët për jetën dhe shërbesën. Ne besojmë se ky aspekt i jetës së krishterë është kaq i rëndësishëm saqë nuk duhet t’i lihet rastësisë, prandaj ne kemi krijuar një proces trajnimi bazë sistematik, Pista e pajisjes. Pista e Pajisjes përfshin seksionet e mëposhtme:
 
E1_Struktura
E2 _Hyrje
E3 _Gjetja e jetës (një studim në Ungjillin e Gjonit)
E4 _Duke filluar me Krishtin
E5_ Të ndjekësh Krishtin (parimet kryesore për jetesën e krishterë)
E6_ Të arrish të tjerët
E7 _Njohja e Krishtit (Besimet e krishtera kyc)
E8_ Udhëheqësi i një grupi qelizor
E9_ Trajnerët e grupeve qelizorë

Grupi qelizor është konteksti për administrimin e pistës së pajisjes. Udhëheqësi i qelizës është administratori kryesor, duke u siguruar që anëtarët e rregullt të qelizave të nisen në pistën e pajisjes dhe t'i lidhin ata me një mentor të përshtatshëm. Udhëheqësi i qelizave duhet të monitorojë gjithashtu progresin e anëtarëve dhe t'i inkurajojë ata që të vazhdojnë dhe të mos heqin dorë. Dëshira jonë është të ndihmojmë çdo anëtar të marrë sa më shumë që të jetë e mundur me Pistën e Pajisjes, në mënyrë që ata të kenë shansin më të mirë për të përmbushur potencialin e tyre në Krishtin.


 
Sistemi i Trajnimit të Udhëheqësit qelizor

Një pjesë e rëndësishme e vizionit tonë është pajisja, trajnimi dhe mbështetja e njerëzve të zakonshëm për t'u bërë udhëheqës të grupeve qelizore efektive. Trajnimi i udhëheqësve trajtohet ndryshe nga pjesa tjetër e Pistës së Pajisjes. Sapo një anëtar është i gatshëm të fillojë trajnimin si një udhëheqës, ata do të ftohen nga Udhëheqësi i tyre aktual për tu bërë ‘praktikant’ në grupin e tyre aktual. Trajnimi ‘në vendin e punës’ fillon menjëherë, dhe përbëhet nga delegimi i detyrave dhe rritja e përgjegjësive nga udhëheqësi për praktikantin, dhe përfshrja e praktikantit në vendimet e lidershipit rreth grupit.

Kur një numër i udhëheqësve praktikantë kanë filluar këtë trajnim joformal, udhëheqësit e kishës do të organizojnë një takim formal për Nisjen e Trajnimit të Udhëheqësit të Qelizave (të themi një mëngjes të së shtunës), në të cilën janë të ftuar udhëheqësit aktualë të qelizave dhe praktkantët e tyre të rinj. Kjo ngjarje do të përfshijë kalimin e vizionit nga udhëheqësit ‘e vjetër’, dëshmitë dhe seancat e pyetjeve dhe përgjigjeve me drejtuesit e qelizave aktuale dhe trajnimin në modulet e para të trajnimit të udhëheqësisë.
Pas eventit të Fillimit të trajnimit Udhëheqësi i tanishëm i qelizës do të bëhet mentor udhëheqës për të gjithë udhëheqësit praktikantë në grupin e tij / saj. Si mentor, Udhëheqësi i qelizës do të kalojë modulet e pajisjes tek  praktikantët e tij / saj, dhe sigurohet që ata kanë lexuar dhe kuptuar çdo modul, ju përgjigne pyetjeve që lindin etj. 
Sapo të përfundojnë të gjitha modulet e trajnimit të udhëheqësit të qelizave, praktikanti është gati për hapin përfundimtar, Eventin e Mbylljes. Njëlloj me atë e nisjes, ngjarja e ngushtë bashkon udhëheqësit aktual të qelizave dhe praktikantit e tyre, trajnerët e qelizave dhe drejtuesit ‘e vjetër’  të kishës. Ngjarja përfshin trajnimin përfundimtar, kalimin e vizionit, dhe kohën për çdo praktikant për të diskutuar me udhëheqësit e duhur opsionet për vënien e trajnimit në praktikë. Akti përfundimtar i ngjarjes së ngushtë është vajosja e udhëheqësve të qelizave të reja - duke i angazhuar ata te Perëndia për punën e re për të cilën Ai i ka thirrur.




Sistemi i Mbështetjes së udhëheqësve

Sistemi ynë i mbështetjes së udhëheqësve bazohet në çdo Udhëheqës qelizor që merr mbështetje nga Trajneri i tyre qelizor. Nga ana tjetër, çdo trajner merr mbështetje nga udhëheqësit ‘e vjetër’ të kishës. Kur një udhëheqës praktikant fillon të udhëheqë grupin e vet qelizor, udhëheqësi i tyre i mëparshëm i qelizave merr rolin e ri të trajnerit qelizor për udhëheqësin e ri, duke ruajtur kështu marrëdhënien e krijuar. Një Trajner qelizor takohet me të gjithë Udhëheqësit e Qelizave në ngarkim të tij / saj si grup një herë në muaj për të siguruar inkurajim, mbështetje dhe udhëzime. Për më tepër, Udhëheqësi qelizor mund t'i telefonojë trajnerit të tij në çdo kohë për ndonjë ndihmë dhe mbështetje të nevojshme.

